
ᐊᐧᑲᑭᐧᐃ ᐃᓂᓂᐧᐊᐠ ᐅᒪ ᐅᒋ ᒣᐢᑲᓇᐤ ᐧᐃ ᐃᐧᑌᒪᑲᐣ ᑭᒋ ᑭ ᐸᐸᑦᐸᓂᒋᐠ ᐁᑲ ᑫᐧᑲᓂᐤ 
ᑭᒋ ᒪᒥᑐᓀᓂᑕᒥᐃᑯᒋᐠ᙮ ᑭᒋ ᑭ ᒧᐧᐊᐱᐢᑕᐧᐊᒋᐠ ᐅᐯᔦᑯᑌᐧᐃᓯᒥᐧᐊᐧᐊ ᐁᑲ ᑫᐧᑲᓂᐤ 
ᑭᒋ ᓇᓇᑲᔑᒥᑯᒋᐠ ᐁᓇᐃᐸᓂᓂᐠ ᐃᐢᑲᓂ ᐱᐳᐣ ᑭᒋ ᑭ ᐊᐸᒋᑕᒋᐠ ᒣᐢᑲᓇᓂᐤ ᑲᑕ 
ᒥᓂᐸᓂᐃᑯᐧᐊᐠ ᐁᓇᑕᐧᐊᐸᒪᒋᐠ ᐣᑐᑯᓄᓇ, ᓀᐢᑕ ᒥᓯᐧᐁ ᐃᔑ ᑭᒋ ᑭ ᐃᔑ ᐧᐃᒋᐃᑯᒋᐠ 
ᑭᐢᑭᓄᐊᒪᑫᐧᐃᓂᐠ ᐃᑌᑫ᙮  ᑕᑯᑌ ᐁᔑ ᐧᐃᒋᐃᒋᐠ ᐅᑯ ᐃᓂᓂᐧᐊᐠ ᑭᒋ ᑭᒥᓄᐸᓂᒋᐠ ᔕᑯᐨ 
ᐅᒪ ᐁ ᐃᔑ ᒪᒥᑐᓀᓂᒥᒋᐠ ᒥᑐᓂ ᑲᑕ ᐊᑎ ᒥᓄᐸᓂᐃᑯᐧᐊᐠ ᓀᐢᑕ ᑕᑎᒥᓄᐸᓂᓂᐤ 
ᑫᐧᑲᓂᐤ ᑫ ᐅᒋ ᐱᒪᑎᓯᒋᐠ᙮

ᐃᓂᓂᐧᐊᐠ ᐧᑲᔭᐢᐠ  
ᐁᑎᐸᒋᒧᐢᑕᐧᐊᑲᓂᐧᐃᒋᐠ

ᓂᓯᑐᒋᑲᑌᐤ ᒥᓯᐧᐁ ᑫᐧᑲᐣ ᑭᒋ ᐊᒋᐸᓂᐠ᙮ ᑲ ᐅᒋ ᐸᓂᑭ ᑲ ᐅᒋ ᐱᒪᑎᓯᓇᓂᐧᐊᐠ  ᓀᐢᑕ ᐅᑎᑕᐢᑲᓀᓯᐧᐃᓂᐧᐊᐠ ᐁᑲ ᑭᒋ 
ᐧᐊᓂᑕᒋᐠ ᓀᐢᑕ ᒥᓯᐧᐁ ᐊᐧᐁᓂᑲᐣ ᑭᒋ ᑭ ᐅᒋ ᒥᓄᐸᓂᐟ᙮ ᐊᑕ ᑲ ᑭ ᐃᔑ ᓇᓇᑕᐧᐃ ᑭᐢᑫᓂᒋᑲᑌᐠ ᐊᐢᑭᐠ ᐃᑌᑫ ᑫ ᐃᑭᐠ᙮ ᒪᒪᐤ 
ᑭᑐᒋᑲᐤ ᐁᓄᒋᑕᓂᐧᐊᐠ ᑫ ᑭ ᐅᒋ ᒥᓂᐸᓂᐠ ᐱᒪᑎᓯᐧᐃᓂᐠ᙮

ᒥᓯᐧᐁ ᑫᐧᑲᓇ ᑫ ᐃᔑ ᒥᓂᐸᓂᑭ ᑭᑐᒋᑲᑌᐤ ᑭᒋ ᒪᐡᑲᐧᐃᐸᐧᐃᒋᐠ ᐃᓂᓂᐧᐊᐠ ᒥᓄ ᐅᑐᑌᒥᒥᑐᐧᐃᓂᐠ ᐃᔑ᙮ ᑫᑭ  ᐅᒋ 
ᒥᓄᐸᓂᐃᑯᒋᐠ ᒥᓯᐧᐁ ᐃᔑ ᑭᒋ ᑭ ᒥᓄᐸᓂᐃᑯᒋᐠ ᒥᓄᐱᒪᑎᓯᐧᐃ ᐧᐃᒋᐃᐧᐁᐧᐃᓂᓂᐤ ᓀᐢᑕ ᐊᐸᑎᓯᐧᐃᓂᐠ ᐃᑌᑫ ᑭᒋ 
ᑭ ᐅᒋ ᒥᓄᐸᓂᐃᑯᒋᐠ᙮ ᑭᒋ ᐃᑕᐧᑲᓂᓂᐠ ᐱᒪᐅᑕᓱᐧᐃᓂᓂᐤ ᓀᐢᑕ ᑭᒋ ᑭᒥᓄᐸᓂᐃᑯᒋᐠ ᐸᑦᐸᐱᓯᐧᐃᓂᐠ ᐃᑌᑫ ᓀᐢᑕ 
ᑭᒋ ᑭ ᐧᐃᒋᐃᑯᒋᐠ ᑭᐢᑭᓄᐊᒪᑫᐧᐃᓂᐠ ᓀᐢᑕ ᑫ ᑭ ᐅᒋ ᐧᐃᒋᐃᑯᒋᐠ ᑭᒋ ᑭᒥᐢᑲᑭᐠ ᐊᐸᑎᓯᐧᐃᓇ ᑭᒋ ᑭ ᐅᒋ ᐧᐃᒋᐊᒋᐠ 
ᐅᑐᑌᓂᐧᐊᐧᐊ ᓀᐢᑕ ᐅᐯᔭᑯᑌᐧᐃᓯᐧᐃᓂᐧᐊᐠ᙮ ᒥᓯᐧᐁ ᐱᑯ ᙮ᔓ ᑭᒋ ᑭ ᐅᒋ ᒥᓄᐸᓂᐠ ᐃᑕᐧᐃᓂᐠ ᓀᐢᑕ ᐊᐢᑭᐠ ᐃᑌᑫ ᓀᐢᑕ ᑭᒋ 
ᑭᓇᓇᑲᑕᐧᐁᓂᑕᑭᐠ ᐅᑕᑎᑕᐢᑲᓀᓯᐧᐃ ᐱᒪᑎᓯᐧᐃᓂᐧᐊᐤ ᓀᐢᑕ ᐅᑐᐧᐊᑯᑐᐧᐃᓂᐧᐊᐤ

ᐁᑯᑕ ᓀᐢᑕ ᑫ ᑭ ᐊᑎ ᐅᒋ ᓱᑲᓀᐸᓂᓂᐠ ᑲ ᐃᔑ ᐊᒪᒧᑕᑭᐠ ᐧᐊᐢᑲᐃᑲᓇ ᑲ ᐃᔑ ᓇᓄᑌᐸᓂᓂᑭ ᑭᒋ ᑭ ᐊᑎ ᑐᑕᑯᒋᐠ 
ᐊᐧᐁᑭᑲᓇ ᓀᐢᑕ ᑭᒋ ᑭᔑᔕᐧᐁᓂᒋᑲᑌᓂᐠ ᐅᑎᑕᐧᐃᓂᐧᐊᐤ 

ᐃᓂᓂᐧ – ᐃᓂᓂᐧᐊᐠ ᐧᑲᔭᐢᐠ

ᐃᓂᓂᐧᐊᐢᑭᐠ ᑫᐧᑲᓇ ᑲ ᑭ ᓇᓇᑕᐧᐃ ᑭᐢᑫᓂᒋᑲᑌᑭ ᑲ ᑭ ᑲᓇᐧᐊᐸᒋᑲᑌᑭ ᑫᐧᑲᓇ ᑫᒪᓂᐡᑲᑫᒪᑲᑭ ᑲ ᐃᑌᓂᒋᑲᑌᐠ ᐅᑕ ᐅᒋ ᐱᒋ 
ᐊᐧᑲᑭᐧᐃ ᐃᓂᓂᐧᐃ ᐊᐢᑭᐠ ᐅᒪ ᐅᒋ ᒣᐢᑲᓇᐤ ᑲᐧᐃ ᐅᔑᑕᓂᐧᐊᐠ ᒥᓯᐧᐁ ᐱᑯ ᐃᔑ ᑲ ᑭ ᐃᔑ ᓇᓇᑕᐧᐃ ᑭᐢᑫᓂᒋᑲᑌᐠ ᐱᒪᒥᐅᐧᐃᓂᐠ 
ᓀᐢᑕ ᐃᓂᓂᐧᐃ ᐃᑕᐢᑲᓀᓯᐧᐃᓂᐠ ᑫᐧᑲᓇ ᑲ ᐊᐸᒋᑕᒋᐠ ᑲᒥᒋᒋᐠ ᐸᐧᑲᑕᐢᑲᒥᑯᐠ ᑲ ᐅᑎᓂᑲᑌᑭ᙮ ᔕᐧᑲᓇ ᑲ ᑭᐢᑌᓂᑕᑭᐠ ᐃᓂᓂᐧᐊᐠ 
ᐅᑕ ᑲᑕᔑᑫᒋᐠ᙮ ᐊᐢᑭᐠ ᑲ ᑭᓇᓇᑕᐧᐃ ᑭᐢᑫᓂᒋᑲᑌᑭ ᑫᐧᑲᓇ ᑲ ᑭᒋ ᑭᐢᑌᓂᑕᐧᑲᑭ ᐊᐢᑭᐠ ᑲ ᐃᑕᐧᑲᑭ ᑭᐧᐊᐸᒋᑲᑌᐧᐊ ᐁᑲ ᒪᑲ 
ᑭᒋ ᓂᔑᐧᐊᓇᑕᑭ ᐅᑕ ᑭᒋ ᐅᒋᐸᓂᐠ ᐅᒪ ᐊᐸᑎᓯᐧᐃᐣ ᑫᐧᐃᑕᐧᑲᐠ᙮ ᑲᔭᓂᒧᒋᑲᑌᐠ ᐊᐧᑲᑭᐧᐃ ᐃᓂᓂᐧᐊᐠ ᐅᒋ ᓀᐢᑕ ᐊᕈᓚᐣᐟ 
ᐃᓂᓂᐧᐊᐢᑭᐠ ᐅᒋ ᓀᐢᑕ ᓇᓂ ᑲ ᐃᑕᐧᑲᑭ ᐃᓂᓂᐧᐊᐢᑭᔭ ᑫ ᐃᔑ ᐅᔑᑕᓂᐧᐊᐠ ᒣᐢᑲᓇᐤ᙮ ᐁᑯᑕ ᑲ ᑭ ᐃᔑ ᓇᓇᑕᐧᐃ ᑭᐢᑫᓂᒋᑲᑌᑭ 
ᐅᐅ ᑫᐧᑲᓇ᙮

ᐊᓂᑭ ᐊᐧᑲᑭᐧᐃ ᐃᓂᓂᐧᐊᐠ ᓀᐢᑕ ᑯᑕᑭᔭᐠ ᐊᐣᑕ ᓇᓂ ᑲ ᐃᑕᒋᐠ ᑯᑕᑭᔭ ᐃᓂᓂᐧᐊᐢᑭᔭ ᑭᒪᒥᑐᓀᓂᒪᑲᓂᐧᐊᐧᓇᐠ

ᐃᐢᐱ ᑲᑭ ᓇᓇᑕᐧᐃ ᑭᐢᑫᓂᒋᑲᑌᑭ ᑫᐧᑲᓇ ᐊᐢᑭᐠ ᐃᑌᑫ ᐁᑲ ᐧᐁᓴ ᑭᒋ ᐊᓄᐧᐊᑭᐸᓂᑭ ᑫᐧᑲᓇ ᐅᑕ ᑲ ᐃᔑ ᐃᑕᐧᑲᐠ ᐃᓂᓂᐧᐊᐢᑭᔭ ᑲ 
ᐃᔑ ᐅᑎᓇᑭᐠ ᐃᓂᓂᐧᐊᐠ ᑲᒥᒋᒋᐠ ᐊᐧᐃᔭᔑᔑᐠ ᐃᑌᑫ

ᐁᒪᒥᑐᓀᓂᒋᑲᑌᐠ ᐅᑯ ᐅᒋ ᐃᓂᓂᐧᐊᐠ ᐅᑎᑕᐧᐃᓂᐧᐊᐠ ᑲ ᐃᑕᒋᐠ ᑕᐣᑌ ᑫᑐᑕᑭᐠ ᑭᒋ ᑭᔭᐱᐨ ᓄᓱᓀᐊᑭᐠ ᐅᑎᓂᓂᐧᐃ 
ᐱᒪᑎᓯᐧᐃᓂᐧᐊᐤ ᐊᓂᐃ ᑫᐧᑲᓇ ᑲᑭᐢᑌᓂᑕᑭᐠ

ᑫᐢᑎᓇᐨ ᑫ ᐅᒋ ᓀᓯᑕᒥᐡᑲᑯᓇᓂᐧᐊᑭ ᑫᐧᑲᓇ

ᒣᐧᑲᐨ ᐊᐸᑎᓯᓇᓂᐧᐊᑫ ᐅᒪ ᐊᐸᑎᓯᐧᐃᐣ ᐃᑌᓂᒋᑲᑌᐤ ᐁᑲ ᑫᐧᑲᐣ ᑭᒋ ᒪᓂᐡᑲᑫᒪᑲᐠ ᐅᑕ ᐅᒋ ᐊᐧᑲᑭᐠ ᓀᐢᑕ ᐁᕈᓚᐣᐟ ᓀᐢᑕ 
ᒪᑲ ᑯᑕᑭᔭ ᐃᓂᓂᐧᐊᐢᑭᔭ᙮ ᐁᑯᑕ ᑫ ᐅᒋᐸᓂᑭ ᐊᐸᑎᓯᐧᐃᓇ ᓀᐢᑕ ᑲᑕ ᒥᓄᐸᓂᐃᑯᐧᐊᐠ ᑫ ᑭ ᐊᐸᑎᓯᒋᐠ᙮ ᓀᐢᑕ ᐊᐧᐁᓂᑲᓇᐠ 
ᓀᐢᑕ ᐃᓂᓂᐧᐊᐠ ᐱᑦᐸᓂᐟᑎᓱᐧᐃ ᐊᑐᐢᑫᐧᐃᓂᓂᐤ ᑲᔭᒋᐠ ᑲᑕ ᓇᑭᐸᓂᓂᐤ ᐅᑕᑕᐧᐁᐧᐃᓂᐧᐊᐧᐊ ᓀᐢᑕ ᐃᑲᑌ ᑲ ᐃᑕᒋᐠ 
ᐃᓂᓂᐧᐊᐠ ᑲᑕ ᑭ ᐊᐸᑎᓯᐧᐊᐠ᙮

ᑭᐧᐁᐧᑕᐧᐁ ᑕᑎᓇᑭᐅᐧᐊᐠ ᑲᑕᔑᒋᐠ ᓀᐢᑕ ᑲᑕ ᔑᑭᐡᑲᑫᒪᑲᐣ ᑭᒋ ᐅᔑᑕᓂᐧᐊᐠ ᐃᓂᓂᐧᐊᐢᑭᐟ ᑲ ᐃᔑᓇᐧᑲᐠ ᐧᐊᐢᑲᐃᑲᓇ 
ᑲᓇᓄᑌᐸᓂᑭ ᑲᔭᓂᒥᓂᑕᒥᐃᑯᓇᓂᐧᐊᑭ᙮ ᐱᑐᐡ ᑲᑕ ᐃᐢᐸᓂᐤ ᐁᑯᑕ ᑫ ᐊᑎ ᐅᒋ ᒥᓄᐸᓂᑭ ᑫᐧᑲᓇ ᓀᐢᑕ ᒥᔑᑭᐸᓂᑭ 
ᐱᒪᑎᓯᐧᐃᓂᐠ ᐃᑌᑫ᙮ ᔕᑯᐨ ᑲᑕ ᑎᓇᐸᓂᐤ ᑕᔑᓀ ᑲᑕ ᐸᑦᐸᓂᐧᐊ ᑫᐧᑲᓇ ᒥᐧᑲᐨ ᐁ ᐊᐸᑎᓯᓇᓂᐧᐊᐠ᙮

ᒣᐧᑲᐨ ᐊᐸᑎᓯᓇᓂᐧᐊᑫ  ᑲᑕ ᒥᑯᐡᑲᒋᐸᓂᐤ ᓀᐢᑕ ᐅᔕᐃᑲᑌᐠ ᑲ ᐃᔑ ᓇᓇᑕᒥᓇᐅᓇᓂᐧᐊᐠ ᑲᑕ ᐊᒍᐧᐃᐸᓂᐤ ᐧᐊᐧᐊᐨ 
ᐃᔑᑭᔑᐧᐁᐧᐃᓂᐠ ᒋᑫᒪ ᑲᓂᑯᔾᑲᒋᒋᑲᓂᐧᐊᐠ ᑲ ᐃᔑ ᓇᑕᓂᓇᓄᐧᐊᓂᐸᐣ ᐁᐧᑲᓂᒪ ᑫᒪᓂᐸᓂᐃᐧᐁᒪᑲᐠ ᒣᐧᑲᐨ ᐁ 
ᐊᐸᑎᓯᓇᓂᐧᐊᐠ  ᑲᑕ ᐅᔕᐃᑫᒪᑲᐣ ᐃᓂᑯᐠ᙮  ᑲᑕ ᐃᑕᐧᑲᐣ ᓇᓇᑲᒋᑕᐧᐃᐣ ᓀᐢᑕ ᒥᓯᐧᐁ ᑫᐧᑲᓇ ᑫ ᑭ ᐃᔑ ᒥᓄᐸᓂᑭ ᐧᑲᔭᐢᐠ 
ᑭᒋ ᑭ ᐊᐸᑎᓯᓇᓂᐧᐊᐠ ᐁᑲ ᓀᐢᑕ ᒪᓀᓂᒋᑫᐧᐃᐣ ᑭᒋ ᐃᑕᐧᑲᐠ ᐁᑲ ᓀᐢᑕ ᐊᐧᑲᑎᓯᐢᑕᑐᐧᐃᓇ ᐁᑲ ᑫᐧᑲᐣ ᑭᒋ ᑭᐸᑫᑭᐠ ᒣᐧᑲᐨ ᐁ 
ᐊᐸᑎᓯᓇᓂᐧᐊᐠ ᒋᑭᒋ ᑎᓇᐸᓂᐠ ᑕᑫᓀ ᑫᐧᑲᓇ ᑭᒋ ᐸᑦᐸᓂᑭ᙮

ᐊᐸᑎᓯᐧᐃᐣ ᒪᒋᐸᓂᑫ

ᑲᑭᓇᐤ ᑫᐧᑲᓇ ᑕᔑᒋᐸᓂᐧᐊ ᐁᑲ ᐊᐧᐁᓂᑲᐣ ᑫᓇᐁᓂᑕᒥᐃᑯᐟ ᓀᐢᑕ ᒪᑲ ᑫᒥᐧᓀᓂᒋᑲᑌᑭ᙮ ᐊᓂᑭ ᐱᒋ ᐃᓂᓂᐧᐊᐢᑭᐠ 
ᑲᑕᔑᑫᒋᐠ ᑲᑕ ᒥᓄᐸᓂᐃᑯᐧᐊᐠ ᑭᒋ ᑭ ᐊᐸᑎᓯᒋᐠ ᓀᐢᑕ ᑕᒥᓄᐸᓂᐃᑯᐊᐠ ᑲ ᐊᔭᒋᐠ ᐊᐸᑎᓯᐧᐃᓇ ᓀᐢᑕ ᑲᑎᐱᓇᐧᐁᓯᒋᐠ 
ᐱᐨᐸᓂᐃᑎᓱᐧᐃᓂᓂᐤ ᐊᑕᐧᐁᑲᒥᑯᔕ ᒥᑐᓂ ᐱᑯ ᑕᑎ ᐅᔑᐅᒪᑲᓂᓇᐧᐊ᙮ ᓀᐢᑕ ᑫ ᑭ ᐊᑎ ᐅᔑᑕᓂᐧᐊᐠ ᐧᑲᔭᐢᐠ ᑭᒋ 
ᐃᔑᓇᐧᑲᑭ ᒣᐣᑲᓇᐧᐊ ᐱᒋ ᐃᓂᓂᐧᐊᐢᑭᐠ ᔕᑯᐨ ᒪᑲ ᐁᒪᒥᑐᓀᓂᒋᑲᑌᐠ ᑫ ᑭ ᐃᓇᐸᒋᑕᓂᐧᐊᐠ ᐅᒪ ᒣᐢᑲᓇᐤ

ᑭᒋ ᒥᓄᐸᓂᐃᑯᓇᓂᐧᐊᐠ ᓂᑲᐣ ᐁᑯᑕ ᑫ ᑭ ᐅᒋ ᐊᑎ ᓇᑭᐸᓂᓂᑭ ᑫᐧᑲᓇ ᑲᓇᑕᐧᐁᓂᑕᑭᐠ ᐅᑕ ᑲᑕᔑᑫᒋᐠ᙮ ᒣᐢᑲᓇᐤ ᒥᓯᐧᐁ 
ᐃᔑ ᑲᑕ ᐃᔑ ᒥᓄᐸᓂᐃᑯᓇᓂᐧᐊᐣ ᒥᓯᐧᐁ ᐃᔑ ᑫᐧᑲᐣ ᑫᑐᒋᑲᑌᐠᓀᐢᑕ ᒥᒋᒪ ᑲᔭᐸᒋᑕᒋᐠ ᐧᔕᐱᐠ ᑲ ᐅᑎᓇᑭᐠ ᐱᑐᐡ ᑲᑕ 
ᐃᑭᓂᓂᐧᐊ ᑭᒋ ᐅᐡᑫᓇᐧᑲᓂᓂᑭ᙮ ᓀᐢᑕ ᒪᑲ ᑭᔕᐣᐱᐣ ᐊᑎ ᑲᑭᐧᐁᐧᑕᐧᐁ ᐃᓂᓂᐧᐊᐠ ᐁᑯᑕ ᒥᓇ ᑫ ᐃᔑ ᐧᐊᓇᐊᒋᐠ ᐊᐧᐃᔭᔑᔕ 

ᑭᐧᓀᐡ ᐊᐸᑎᓯᐧᐃᐣ ᑭᒋ ᐃᑕᐧᑲᐠ ᒥᓯᐧᐁ ᑫᐧᑲᐣ ᐁᓇᓇᑲᒋᑕᓂᐧᐊᐠ ᑭᒋ ᒥᓄᐸᓂᑭ

ᑭᒋ ᑲᐧᑫ ᐊᒍᐧᐃᑕᓂᐧᐊᑭ ᑫᐧᑲᓇ ᑫᒥᑯᐡᑲᒋᐱᒋᑲᑌᑭ ᐊᐢᑭᐠ ᑲ ᐃᑕᐧᑲᑭᓱ ᑲᑕ ᓇᓇᑲᒋᑕᓂᐧᐊᐧᓇ ᐁᐧᓂ ᑫ ᐃᑕᔓᐧᐊᓂᐧᐊᐠ ᑭ 
ᐧᐃᑕᒪᒋᐠ ᑲ ᐊᐸᑎᓯᒋᐠ ᓀᐢᑕ ᑲᑎᐯᓂᑕᑭᐠ ᐊᐸᑎᓯᐧᐃᓂᓂᐤ ᐊᓂᑭ ᐊᐧᑲᑭᐠ ᑫ ᐅᒋᒋᐠ ᓀᐢᑕ ᐁᕈᓚᐣᐟ ᐃᓂᓂᐧᐊᐢᑭᔾ ᑕᔑᓀ 
ᑲᑕ ᓇᓇᑲᒋᑕᓂᐧᐊᐧᓇ ᐅᐅ ᑫᐧᑲᓇ ᑲᑕ ᐧᐃᒋᐧᑕᐧᐊᐠ ᐊᐧᑲᑭᐧᐃ ᐃᓂᓂᐧᐊᐠ ᐅᒣᓂᐤ ᐊᐸᑎᓯᐧᐃᓂᓂᐤ ᑲᑕ ᐃᑕᐧᐊᐠ ᐅᒪ ᑫ 
ᐃᓇᐸᑎᓯᒋᐠ ᐊᐸᒋᐊᑲᓇᐠ ᑫ ᑭ ᓇᓇᐡᐧᑫᐧᐊᑫᐧᑕᒋ ᑫᐧᑲᓇ ᑫ ᐃᔑ ᑲᐧᑫᒋᒥᒋᐠ

ᑯᑕᑭᔭ ᑫᐧᑲᓇ ᑲᐸᑭᑎᓂᑲᑌᑭ

•	 ᑲᑕ ᑭᐢᑭᓄᐊᒪᐧᐊᑲᓂᐧᐊᐧᑲᓇᐠ ᐃᓂᓂᐧᐊ ᐊᒥᐢᑯᑭᒪᐧᐊᐠ ᑲ ᐃᓇᐸᑎᓯᒋᐠ ᑭᒋ ᑐᑕᑭᐠ ᑭᒋ ᓇᓇᑲᑕᐧᐁᓂᒪᒋᐠ 
ᑲᓇᑕᒥᓇᐅᓂᒋ ᐁᑲ ᐅᓴᒥ ᑭᒋ ᓂᐸᐊᒋᐠ ᐊᐧᐃᔭᔑᔕ ᑕᐃᑕᐧᑲᐧᓇ ᑫ ᑭ ᐅᒋ ᓇᓇᑲᒋᐃᒋᐠ

•	 ᐊᐸᒋᐊᑲᓇᐠ ᑕᐃᑕᐧᑲᓂᓂᐧᐊ ᑫ ᐃᔑ ᑕᑫᔑᒋᐠ ᒣᐧᑲᐨ ᐁ ᐊᐸᑎᓯᒋᐠ ᑕᑯᒋᑕᓂᐧᐊᐣ ᐁᑲ ᑫᐧᑲᐣ ᑫ ᑭ ᐅᒋ ᒪᓂᐸᓂᐠ

•	 ᑲᑕ ᐅᓇᐢᑕᓂᐧᐊᐧᓇ ᐅᓇᔓᐧᐁᐧᐃᓇ ᑫᓄᓱᓀᐃᑲᑌᑭ ᑭᒋ ᑭ ᒥᓄᐸᓂᐠ ᐊᐸᑎᓯᐧᐃᓇ ᓀᐢᑕ ᐃᓂᓂᐧᐊᐠ ᐅᒋ

•	 ᑲᑕ ᐅᓇᐢᑕᓂᐧᐊᐣ ᐁᑲ ᓱᑭ ᑭᒋ ᐧᐊᓇᑕᓱᓇᓂᐧᐊᐠ ᐱᒪᑎᓯᐧᐃᓂᐠ

ᐅᒪ ᒪᑲ ᑲᑕ ᐃᑭᐣ ᐁᑯᑕ ᑫ ᐊᑎ ᐅᒋ ᐊᒍᐧᐃᐸᓂᑭ ᒪᓂᐸᓂᐧᐃᓇ ᑲᒪᓂᐸᓂᐃᑯᒋᐠ ᐊᐧᐁᓂᑲᓇᐠ ᓇᓇᑲᐤ ᒪᓂᐸᓂᐧᐃᓇ ᑲ 
ᐃᑕᐧᑲᑭ ᐃᐡᑯᓂᑲᓂᐠ ᒪᓀᓂᒥᑐᐧᐃᓇ ᐊᐧᑲᑎᓯᐢᑕᑐᐧᐃᓇ ᒪᒐᑭᒥᐧᐁᐧᐃᓇ ᒪᑲ ᑲᑕ ᑐᒋᑲᑌᐤ ᑭᒋ ᑲᐧᑫ ᒥᓂᐸᓂᐧᑕᓂᐧᐊᑭ ᐅᐅᑐ 
ᑫᐧᑲᓇ ᑲᒪᓂᑐᓀᓂᑕᒥᐃᑯᓇᓂᐧᐊᑭ ᒥᓯᐧᐁ ᐃᔑ ᓇᓇᑲᑕᐧᐁᓂᒋᑲᑌᐤ ᒣᐧᑲᐨ ᐁ ᐊᐸᑎᓯᓇᓂᐧᐊᐠ ᐊᐢᑭᐧᐃ ᓀᓀᐧᐃᓂᐠ ᑲ ᐃᔑ 
ᓂᑕᐧᑲᑭ ᑫᐧᑲᓇ ᑲ ᐊᐸᑕᑭ ᑲ ᐃᔑ ᓇᓇᒥᐸᓂᐠ ᐊᐢᑭᔾ ᒣᐧᑲᐨ ᐁ ᐊᐸᑎᓯᓇᓂᐧᐊᐠ ᑲᑕ ᓇᓇᑲᒥᑕᓂᐧᐊᐧᓇ ᐅᐅ

ᐁᑲ ᓱᑭ ᑭᒋ ᓂᔑᐧᐊᓇᒋᒋᑲᓂᐧᐊᐠ

ᑭᒋ ᐅᐧᔕᐊᒋᐠ ᑫᑲ ᒪᑲ ᒧᓇ ᓱᑭ ᑲᑕ ᐃᑕᓂᐧᐊ ᐊᐧᐃᔭᔑᔕ ᑲᓂᐸᐊᒋᐠ ᐅᓴᒥ ᒥᐢᑕᐃ ᓂᐸᐊᐧᑕᐧᐁ ᐊᐧᐃᔭᔑᔕ

ᒣᐧᑲᐨ ᐁ ᐅᔑᑕᓂᐧᐊᐠ ᒣᐢᑲᓇᐤ ᑲᑕ ᐃᑕᐧᑲᐧᓇ ᑫᐧᑲᓇ ᑯᑕᑭᔭ ᑫᑐᒋᑲᑌᑭ᙮ ᐁᓀᑕ ᓀᐢᑕ ᑫ ᑭ ᐅᒋ ᐱᒪᐅᑕᓂᐧᐊᑭ ᒥᒋᒪ 
ᐧᔕᐱᐠ ᑲ ᐅᑎᓂᑲᑌᑭ ᒥᑐᓂ ᐱᑯ ᑲᑕ ᐅᒋ ᒥᓄᐸᓂᐤ ᒥᓯᐧᐁ ᐃᔑ᙮ ᒧᓇ ᓱᑭ ᑲᑕ ᐃᑕᐧᑲᐧᓇ ᐊᓇᑐᒥᒋᒪ᙮ ᑕᑎᓇᑭᐸᓂᐧᐊ 
ᑫᐧᑲᓇ ᑲᐧᔕᐱᑲᓂᐧᐊᑭ ᒥᒋᒪ ᓀᐢᑕ ᒥᓄᐱᒪᑎᓯᐧᐃᐣ ᐁᑯᑕ ᑫ ᑭ ᐅᒋᒋ ᐊᑎ ᒥᓄᐸᓂᐠ ᒥᓯᐧᐁ ᐱᑯ ᐃᔑ᙮ ᒪᓇ ᑲᑕ ᐃᑕᐧᑲᐧᓇ 
ᐸᐧᑲᑎᑐᐧᐃᓇ᙮ ᔕᑯᐨ ᒪᐡᑯᐨ ᑲᑕ ᐧᐁᒋᐸᓂᐤ ᑭᒋ ᑭᐧᔕᐱᑲᓂᐧᐊᑭ ᐃᐡᑯᑌᐧᐃᔭᐳᔭ ᐁᑯᑕ ᒪᑲ ᐱᑯ ᑫ ᐅᒋ ᒪᓂᐸᓂᐠ ᐅᒪ ᐃᑭᑫ 
ᓀᐢᑕ ᑲᐸᔑᑭᐠ ᑫᐧᑲᓇ  ᐁᑯᑕ ᑫ ᐅᒋ ᐱᐣᐢᑕ ᐅᑐᒋᐠ ᑲᐸᐸᐸᓂᒋᐠ ᐅᒐᐸᓂᔕ᙮

ᑫᐧᑲᓇ ᑫ ᐃᐡᑯᐸᓂᑭ ᑫᐅᑕᒥᐡᑲᑫᒪᑲᐠ
ᐊᑕ ᐁᑐᒋᑲᑌᐠ ᐁᑲ ᑫᑭ ᑫᐧᑲᐣ ᑫ ᑭ ᐧᐊᓂᑐᒋᑫᒪᑲᐠ ᔕᑯᐨ ᑫᐧᑲᓇ ᑲ ᐃᐡᑯᐃᑲᑌᑭ ᐁᑭᐃᑭᐣ ᑭᒋ ᑭ ᓀᓯᑕᒥᐡᑲᑫᒪᑲᑭᓱ 
ᐊᐸᑕᐣ ᑭᒋ ᓇᓇᑕᐧᐃ ᑐᒋᑲᑌᐠ ᑭᒋ ᑲᐧᑫ ᒥᓂᐸᓂᐧᑕᓂᐧᐊᑭ ᓂᐡᑯᐨ ᑫ ᑭ ᐊᑎ ᐅᒋ ᒥᔑᑭᐸᑭᐠ ᑫ ᑭ ᐅᑎᓂᑲᑌᑭ ᑫ ᑭ ᐅᒋ 
ᐱᒪᑎᓯᐧᐊᑲᓂᐧᐊᑭ ᑭᒋ ᑭᒥᓄᐸᓂᐠ ᐱᒪᑎᓯᐧᐃᐣ

ᑕᐱᐡᑯᐨ ᑲᐸᔑᑐᑕᑯᓇᓂᐧᐊᑭ ᒣᑊᑲᓇᐠ ᐅᒋ ᐱᒋᐡᑲᑐᐧᐃᓇ ᐅᒐᐸᓂᔕ᙮ ᓀᐢᑕ ᐱᑯ ᑫ ᐅᒋ ᒪᓂᐸᓂᐠ ᐃᓂᓂᐧᐃ 
ᐃᑕᐢᑲᓀᓯᐧᐃᓂᐠ ᑭᒋ ᐅᒋ ᓇᓄᑌᐸᓂᐠ ᐊᓇᑐ ᒥᒋᑦ ᑲ ᐊᐸᑕᐠ᙮ ᐊᑯᓯᐧᐃᓇ ᑫ ᑭ. ᐅᒋ ᓇᓇᑲᑕᐧᐁᓂᒋᑲᑌᑭ ᐊᐢᑲᐤ 
ᐅᒋ ᒪᓂᐸᓂᐤ ᐊᐧᐁᓂᑲᐣ ᑲ ᐊᓴᒥ ᐧᐊᓂᑕᐟ ᐅᑎᑕᐢᑲᓀᓯᐧᐃᐣ ᓀᐢᑕ ᓯᑯ ᒪᓀᓂᒋᑫᐧᐃᐣ ᓀᐢᑕ ᒪᒥ ᐣᑐᑯᓄᓇ ᑲ ᐊᐸᑕᑭ 
ᓇᓂᒋᓇᓂᐧᐊᐣ ᐅᒪ ᐅᒋ ᓀᐢᑕ ᒥᓂᐧᑫᐧᐃᐣ ᐅᒋ

ᑫᐧᑲᓇ ᑲᒪᐧᐊᑐᐸᓂᑭ
ᑲᒪᐧᐊᑐᐸᓂᑭ ᑫᐧᑲᓇ ᑫ ᐃᑎᐡᑲᑫᒪᑲᑭ ᐅᑕ ᐅᒋ ᒣᐢᑲᓇᐠ ᓂᑲᐣ ᐃᑌᑫ ᑯᑕᑭᔭ ᑫᐧᑲᓇ ᑫ ᐊᑎ ᐃᑕᐧᑲᑭ ᐊᐸᑎᓯᐧᐃᓂᐠ ᐃᔑ 
ᑫᐧᑲᓇ ᑫ ᐊᑎ ᐅᔑᑕᓂᐧᐊᑭ᙮ ᑲ ᑭ ᐃᔑ ᒪᐧᐊᑐᓂᑲᑌᑭ ᑫᐧᑲᓇ ᓇᓇᑕᐧᐃ ᑭᐢᑫᓂᑕᒧᐧᐃᓂᐠ ᐁᑯᑕ ᑫ ᐅᒋ ᐧᐊᐸᒋᑲᑌᑭ 
ᐱᑦᐱᓯᐧᐃᓂᐠ ᐃᑌᑫ ᓀᐢᑕ ᑫᐧᓇᐸᓂᐧᑫ ᐃᓂᓂᐧᐃ ᐃᑕᐢᑲᓀᓯᐧᐃᓂᐠ ᐃᔑ ᓀᐢᑕ ᐃᓂᓂᐧᐊᐠ ᑲ ᐃᑕᒋᑫᒋᐠ ᑲᒥᒋᒋᐠ ᑫᐧᑲᓇ᙮ 
ᐁᑯᑕ ᑫ ᐅᒋᐸᓂᐠ ᑫᐅᒋ ᒪᓂᐸᓂᐠ ᐅᓴᒥ ᒪᒥᑐᓀᓂᒋᑲᑌᐧᑲᐧᐁ ᓇᓇᑲᐤ ᒪᓂᐸᓂᐧᐃᓇ ᑲᒪᒥᓇᐧᑲᑭ ᐃᓂᓂᐧᐃ ᐊᑕᐧᐁᐧᐃᐣ᙮

ᓇᓂᓴᓀᓂᑕᐧᑲᐣ ᐅᒪ ᔕᑯᐨ ᑲᑕ ᐃᑕᐧᑲᐣ ᑭᐢᑭᓄᐊᒪᑫᐧᐃᐣ ᐅᑯ ᐅᒋ ᐊᐧᐁᓂᑲᓇᐠ ᐅᑕ ᑫᑕᔑᑫᒋᐠ ᑲᑕ ᓇᓇᑲᒋᑕᓂᐧᐊᐣ ᓂᐱᔾ 
ᓀᐢᑕ ᐊᐢᑭᐧᐃ ᓀᓀᐧᐃᐣ ᐁᔑᓇᐧᑲᐠ ᐊᐢᑭᐯᐠ ᓀᐢᑕ ᐁᔑ ᑐᑕᑫᒪᑲᐠ ᑲ ᐃᔑ ᐸᐯᑕᐧᑲᑭ ᐁᔑ ᐊᐸᑎᓯᓇᓂᐧᐊᐠ ᓀᐢᑕ ᑕᑐ ᐸᐧᑲᒋ 
ᐊᐧᐃᔭᔑᔕᐠ ᐅᒋ ᑲ ᐊᑎ ᐃᔑ ᓄᒋᒋᑫᒋᐠ ᐁᐧᑲᓂ ᑫᐃᑕᐢᑕᓂᐧᐊᐠ ᐃᓂᓂᐧᐊᐠ ᐧᐃᒋᐧᑕᐧᐊᐠ ᐅᒪ ᐁᐧᐃ ᑐᒋᑲᑌᓂᐠ ᐁᑯ ᐅᒪ ᐅᐢᑭ 
ᑫᐧᑲᐣ ᑲᒪᒥᑐᓀᓂᑕᒥᐃᑯᓇᓂᐧᐊᐠ

ᑕᔑᓀ ᑲᑕ ᓇᓇᑲᒋᑕᓂᐧᐊᐣ ᑫ ᐃᔑ ᐊᐸᑎᓯᓇᓂᐧᐊᐠ ᑭᒋ ᐧᐊᐸᒋᑲᑌᐠ ᑫ ᐃᔑ ᓇᒣᐃᑲᑌᑭ ᑫᐧᑲᓇ ᐧᑲᔭᐢᐠ ᒪᑲ ᑭᒋ ᐃᔑᓇᐧᑲᑭ  
ᐅᑕ ᐃᓂᓂᐧᐊᐠ ᑲ ᐃᔑ ᐃᑕᒋᐠ ᐊᐢᑭᐠ

ᐅᒪ ᐊᑐᐢᑫᐧᐃᐣ ᓇᐃᐸᓂᓂᐤ ᓂᑲᐣ ᐃᑌᑫ ᑭᒋ ᑭᐧᐃᒋᐃᑯᒋᐠ ᓀᐢᑕ ᐊᔭᒥᑐᑕᐧᑲᐧᐁ ᑫᐧᑲᓇ ᑲ ᐃᔑ ᒪᓂᐸᓂᐃᑯᒋᐠ 
ᑭᒋ ᑭᑲᓇᐧᐊᐸᒋᑲᑌᓂᑭ ᐊᓂᐃ ᑫᐸᑲᒥᐡᑲᑯᒋᐠ ᐅᒣᓂᐤ ᐊᐸᑎᓯᐧᐃᓂᓂᐤ᙮ ᐊᑕ ᒣᐧᑲᐨ ᐁᓇᓇᑲᑕᐧᐁᓂᒋᑲᑌᓂᐠ 
ᐁᒪᒥᐧᓇᐸᒋᑲᑌᓂᐠ ᐅᒣᓂᐤ ᑭᒋ ᐊᐸᑎᓯᐧᐃᓂᓂᐤ ᑲᓄᒋᑕᓂᐧᐊᓂᓂᐠ ᑲ ᐃᔑ ᐊᐸᑎᓯᓇᓂᐧᐊᓂᓂᐠ

ᐊᔕᔾ ᐧᐁᐡᑲᐨ ᑲ ᑭ ᐅᒋ ᐯᒋ ᐊᓂᒧᒋᑲᑌᐠ ᐅᒪ ᒣᑊᑲᓇᐤ ᐃᓂᓂᐧᐊᐠ ᐅᒋ ᑭᒋ ᑭ ᐅᒋ 
ᒥᓄᐸᓂᐃᑯᒋᐠ ᑭᒋ ᑲᐧᑫ ᐅᒋ ᐊᓂᐢᑫᑕᒧᐠ ᑭᒋ ᒣᐢᑲᓇᐠ ᐅᑌ ᐃᑌᑫᐢᑲᒥᐠ ᑲ ᐃᔑ 
ᐃᑕᓂᐧᐊᐠ᙮ ᑭᒋ ᑭᒥᓄᐸᓂᐃᑯᒋᐠ ᐃᓂᓂᐧᐊᐠ᙮ ᑭᒪᓂᑐᓀᓂᒋᑲᑌᐤ ᐅᒪ ᐃᓂᓂᐧᐊᐠ ᐅᒋ᙮ 
ᓀᐢᑕ ᑲ ᑭ ᐊᑎ ᓇᓇᑕᐧᐃᑭᐢᑫᓂᒋᑲᑌᑭ ᑫᐧᑲᓇ ᑫ ᐃᑭᑭ ᐊᐢᑭᐠ ᐃᑌᑫ᙮ 

– ᐅᑭᒪᑲᐣ ᐳᕈᐢ ᐊᒋᓂᐱᓀᐡᑲᑦ

ᐁ ᐊᑎ ᑭᔑᑕᓂᐧᐊᐠ
ᐊᐧᑲᑭᔾ ᐃᓂᓂᐧᐊᐢᑭᔾ ᒥᐢᑲᓇᐤ ᒥᑐᓂ ᐸᑭᑎᓂᑫᒪᑲᐣ ᓯᐧᐁ ᐃᑌ ᑭᒋ ᑭ ᐊᑎ ᒥᓄᐸᓂᑭ ᑫᐧᑲᓇ ᑭᒋ ᓇᑭᐸᓂᓂᐠ ᑫ ᑭ ᐅᒋ 
ᐱᒪᒥᐅᒋᐠ ᐃᓂᓂᐧᐊᐠ ᔓᓂᔭᓂᐠ ᐃᑌᑫ ᓀᐢᑕ ᑲ ᐃᔑ ᓄᐢᐯᓂᑕᑯᓯᒋᐠ ᐅᑯ ᐃᓂᓂᐧᐊᐠ ᓀᐢᑕ ᑯᑕᑭᔭ ᐃᓂᓂᐧᐊᐢᑭᔭ ᐧᐊᐢᑲᐤ 
ᑲ ᐃᑕᐧᑲᑭ᙮ ᒥᑐᓂ ᑲᑕ ᒥᓂᑐᓂᐃᑯᐧᐊᐠ ᒥᓯᐧᐁ ᐃᔑ ᑲ ᐃᔑ ᓇᑕᐧᐁᓂᑕᐧᑲᓂᓂᐠ ᑭᒋ ᑭ ᐊᑎ ᐅᒋ ᓇᑭᐅᒪᑲᓂᓂᑭ ᑲ ᐅᒋ 
ᐱᒪᑎᓯᒋᐠ ᔓᓂᔭᓂᐠ ᐃᑌᑫ ᓀᐢᑕ ᑭᒋ ᑭ ᐅᒋ ᓇᓇᑲᑕᐧᐁᓂᑕᑭᐠ ᐅᑎᑕᐢᑲᓀᓯᐧᐃᓂᐧᐊᐤ ᓀᐢᑕ ᑭᒋ ᓇᓇᑲᒋᑕᓂᐧᐊᓂᓂᐠ 
ᐁᑲ ᒥᐢᑕᐃ ᑭᒋ ᒥᑯᐡᑲᒋᑕᐧᐃᐠ ᐊᐢᑭᓂᐤ ᑲ ᐃᔑ ᐃᑕᒋᐠ ᒪᑲ ᒥᑐᓂ ᐧᑲᔭᐢᐠ ᑭᒋ ᓇᓇᑲᒋᑕᓂᐧᐊᓂᓂᐠ ᒥᓯᐧᐁ ᐃᔑ ᔕᑫ ᑭ ᐅᒋ 
ᐊᑎᓇᑭᐸᓂᓂᑭ ᐅᑭᐢᑭᓄᐊᒪᑫᐧᐃᓂᐧᐊᐧᐊ ᑭᒋ ᑭ ᐅᒋ ᒥᓄᐸᓂᓂ ᐅᑎᓂᓂᒥᐧᐊᐧᐊ ᓀᐢᑕ ᐧᐊᑯᑐᐧᐃᓇ᙮ ᓀᐢᑕ ᒥᒋᒥᐠ ᐃᑌ 
ᑭᒋ ᑭ ᐅᒋ ᒥᓄᐸᓂᒋᐠ ᐅᐱᒪᑎᓯᐧᐃᓂᐧᐊᐠ ᐅᑎᑕᐧᐃᓂᐧᐊᐠ᙮ᐧᑲᔭᐢᐠ ᑲᑕ ᐃᑕᐧᑲᐣ ᓇᓇᑲᑎᓯᐧᐃᓇ ᐅᒪ ᐅᒋ ᐃᓂᓂᐧᐊᐢᑭᔾ ᑭᒋ 
ᑭᒥᓄᐸᓂᐠ

ᑭᔭᐱᐨ ᑭ ᐧᐃ ᑭᐢᑫᓂᑌᐣ?
ᑭᔭᐱᐨ ᐧᐃ ᑭᐢᑫᓂᑕᒪᓀ ᐅᒪ ᑲ ᐊᓂᒧᒋᑲᑌᐠ, ᑲᓇᐧᐊᐸᑕ ᐊᓂᒪ ᐊᐸᑎᓯᐧᐃ ᑎᐸᒋᒧᐧᐃᐣ ᑲ ᐊᔑᑕᓯᓇᑌᐠ ᑭᐢᑭᓄᐧᐊᑕᓯᓇᐃᑲᐣ ᐊᐢᑭ 
ᑲᓇᐧᐊᐸᑕᒧᐧᐃᐣ / ᑫ ᐃᑎᐡᑲᑫᒪᑲᐣ ᑲ ᐃᔑ ᐊᓂᒧᒋᑲᑌᐠ ᑲ ᐃᐧᑌᒪᑲᐠ᙮

ᑫ ᐃᔑ ᓇᑕᐧᐃ ᑭᐢᑫᓂᒋᑲᑌᐠ
ᑲ ᑭ ᑲᐧᑫᒋᒪᐧᐊᐠ ᐊᓂᑭ ᐊᐧᑲᑭ ᐃᓂᓂᐧᐊᐠ ᑲ ᐊᐸᑎᓯᒋᐠ ᐊᐣᑕ ᒣᐢᑲᓇᐠ ᑫ ᐃᑕᑕᒧᐠ 
ᐃᓂᓂᐧᐊᐢᑭᐠ ᐱᑯ ᐃᐢᐱ ᐧᐃ ᑭᐢᑫᓂᑕᒪᓀ ᑫᐧᑲᐣ ᓀᐢᑕ ᐱᑯ ᐧᐊᔦᐡ ᐧᐃ ᐃᐧᑌᐧᐊᓀ᙮

ᑲᑦᐱᕐᑐᕐ ᒪᓯᓇᐊᒪᑐᐧᐃᐣ: eaisinput@martenfallsaccessroad.ca

ᑌᓚᑊᐅᐣ: 1-800-764-9114

ᐃᐣᑐᕐᓀᑎᐠ: eais.martenfallsaccessroad.ca

ᓇᐢᐱᐨ ᑭᐢᑌᓂᑕᐧᑲᐣ ᐅᒪ ᑭᒋ ᐃᑕᐧᑲᐠ ᒣᐢᑲᓇᐤ ᐃᓂᓂᐧᐊᐠ ᑕᐧᐊᐸᑕᐧᒪᐠ ᑫ ᑭ ᐃᑫ 
ᓇᐃᐸᓂᐃᑯᒋᐠ ᑫᐧᑲᓇ ᓂᑲᐣ ᐃᑌᑫ ᓀᐢᑕ ᒪᓇ ᐊᔕᔾ ᑲᑕ ᓄᑌᐸᓂᐧᐊ ᐧᐊᐢᑲᐃᑲᓇ ᓀᐢᑕ 
ᓂᐱᔭ ᒥᓯᐧᐁ ᑫᐧᑲᓇ ᑲᑕ ᐅᒋ ᒥᓄᐸᓂᐧᐊ ᑲ ᐊᐸᒋᑕᒋᐠ ᐃᓂᓂᐧᐊᐠ ᓀᐢᑕ ᐅᐡᑲᑎᓴᐠ ᐅᒋ 
ᓀᐢᑕ ᐱᑐᐡ ᑲᑕ ᐃᑕᑭᑌᐧᐊ ᑫᐧᑲᓇ ᑲᐧᔕᐱᑲᓂᐧᐊᑭ᙮ ᐊᔕᔾ ᒥᓂᐸᓂᐧᐃᓇ ᑕᐃᑲᐧᑲᐧᓇ 
ᒥᓄᐱᒪᑎᓯᐧᐃ ᐊᑐᐢᑫᐧᐃᓇ ᓀᐢᑕ ᑭᐢᑭᓄᐊᒪᑫᐧᐃᓇ ᓀᐢᑕ ᓇᓇᑲᐤ ᑫᐧᑲᓇ ᑲᔭᓂᒥᐸᓂᑭ 
ᓂᐱᒪᑎᓯᐧᐃᓂᓇᐠ
– ᐅᑭᒪᑲᐣ ᐳᕈᐢ ᐊᒋᓂᐱᓀᐡᑲᑦ


